
Түйін: Дәрілік өсімдік шикізатын макроскопиялық және микроскопиялық талдау объектінің түпнұс-
қалығын, яғни оның атауына сәйкестігін анықтауға мүмкіндік беретін сапаны бақылау кезеңдерінің 
бірі болып табылады. Бұл мақалада шығыстық текесақал шөбіне алғаш рет жүргізілген морфолого-
анатомиялық зерттеулер нәтижесі көрсетілген. Зерттеудің мақсаты: Түркістан облысында өсе-
тін шығыстық текесақал өсімдігінің анатомиялық және морфологиялық белгілерін анықтау және 
түпнұсқалығын тексеру. Материалдар мен әдістер: Зерттеу нысаны ретінде шығыстық текеса-
қал өсімдігінің жерүсті бөліктері қолданылды. Сыртқы белгілерін анықтау қарусыз көзбен және лу-
паның (10х) көмегімен жүргізілді. Микроскопиялық талдау кезінде микропрепарат сілті ерітіндісін-
де жұмсарту тәсілі арқылы дайындалды. Нәтижелер мен талқылаулар: Макроскопиялық зерттеу-
ге өсімдіктің жерүсті бөліктері (жапырағы, гүлі, сабағы) алынды, түрі, түсі, пішіні, сабағы, жапы-
рақтарының жүйкелену типі, сағақта орналасуы, гүлдерінің құрылысы және өлшемдері анықталды. 
Микроскопиялық талдау барысында жапырақ тақтасында эпидерма жасушалары, устьица түрле-
рі, кальций оксалатының кристалды құмдары, жұлдызқұрт тәрізді басты талшық; сабағында түк-
ті эпидерма қабығы, ксилема, флоэма; гүлінің күлтесінде қалпақты талшықтар, эпидерма жасуша-
лары бар екендігі анықталды. 
Түйінді сөздер: Dodartia orientalis L., шығыстық текесақал, макроскопиялық талдау, микроскопия-
лық талдау, анотомо-диагностикалық белгілер, морфологиялық белгілер, дәрілік өсімдік шикізаты.

ИЗУЧЕНИЕ МАКРОСКОПИЧЕСКИХ И МИКРОСКОПИЧЕСКИХ 
ОСОБЕННОСТЕЙ ТРАВЫ DODARTIA ORIENTALIS L.

Резюме: Макроскопический и микроскопический анализ лекарст-
венного растительного сырья-один из этапов контроля качества, 
позволяющий определить подлинность объекта, то есть соот-
ветствие его названию. В данной статье представлены результа-
ты впервые проведенных морфолого-анатомических исследова-
ний травы додарции восточной. Цель исследования: выявление 
анатомо-морфологических признаков и проверка подлинности 
растения додарции восточной, произрастающего в Туркестанс-
кой области. Материалы и методы: В качестве объекта исследо-
вания использовали надземные части растения додарции вос-
точной. Определение внешних признаков проводилось невоору-

THE STUDY OF THE MACROSCOPIC AND MICROSCOPIC 
FEATURES OF THE HERB DODARTIA ORIENTALIS L.

Resume: Macroscopic and microscopic analysis of medicinal plant 
raw materials is one of the stages of quality control, which allows to 
determine the authenticity of the object, that is, compliance with its 
name. This article presents the results of the first morphological and 
anatomical studies of the eastern dodartia orientalis. The purpose 
of the study: to identify anatomical and morphological features and 
verify the authenticity of the dodartia orientalis plant growing in the 
Turkestan region. Materials and methods: The aboveground parts 
of the eastern dodartia plant were used as the object of the study. 
The determination of external signs was carried out with the naked 
eye and with a magnifying glass (10x). During microscopic analysis, Ф

женным глазом и с помощью лупы (10х). При микроскопическом 
анализе микропрепарат готовили методом размягчения в раст-
воре щелочи. Результаты и обсуждения: На макроскопическое 
исследование были взяты надземные части растения (листья, 
цветок, стебель), определены тип, цвет, форма, стебель, жилку 
листьев, расположение на стебле, строение цветков и размеры. 
В ходе микроскопического анализа на листовой пластине обна-
ружены клетки эпидермы, виды устьиц, кристаллические пески 
оксалата кальция, звездообразное основное волокно; установ-
лено, что на стебле волосистая эпидермальная оболочка, кси-
лема, флоэма; в цветочном венчике имеются колпачковые во-
локна и клетки эпидермиса. 
Ключевые слова: Dodartia orientalis L., додарция восточная, 
макроскопический анализ, микроскопический анализ, анотом-
но-диагностические признаки, морфологические признаки, ле-
карственное растительное сырье.

the micropreparation was prepared by softening in an alkali solu-
tion. Results and discussions: The aboveground parts of the plant 
(leaves, flower, stem) were taken for macroscopic examination, the 
type, color, shape, stem, leaf vein, location on the stem, flower struc-
ture and size were determined. During microscopic analysis, epider-
mal cells, stomata species, crystalline sands of calcium oxalate, and 
a star-shaped main fiber were found on the leaf plate; it was found 
that there is a hairy epidermal membrane, xylem, phloem on the 
stem; there are cap fibers and epidermis cells in the flower corolla. 
Key words: Dodartia orientalis L., macroscopic analysis, microscop-
ic analysis, anatomical and diagnostic signs, morphological signs, 
medicinal plant raw materials.

Кіріспе. Соңғы жылдары фитотерапияның танымал-
дығы химиялық препараттарды жасаудағы үлкен жетіс-
тіктерге қарамастан артып келеді. Табиғи емдік заттар 
мен олардың негізінде жасалған препараттарға деген 
қызығушылық фитопрепараттардың бірегей қасиетте-
ріне, сондай-ақ биологиядағы, медицинадағы және дә-
рілік препараттар өндірісіндегі қарқынды дамып келе 
жатқан зерттеу технологияларына байланысты артып 
келеді [1]. Елімізде фармацевтика саласын дамыту 
мақсатында Қазақстан Республикасының аумағында 
өсетін дәрілік өсімдіктерді пайдалана отырып, өсімдік 
тектес дәрілік препараттардың үлесін ұлғайту болып 
табылады. Сондай өсімдіктердің біріне жататын шы-
ғыстық текесақал өсімдігі халық медицинасында қол-
дану бойынша алуан түрлі фармакологиялық қасиет-
ке ие екенін және бірқатар ауруларды емдеу үшін дә-
рілік зат ретінде қызығушылық танытатынын көрсетті. 
Осыған байланысты шығыстық текесақал шөбін ғылы-
ми медицинада қолдану мүмкіндігін ғылыми түрде дә-
лелдеу өзекті болып отыр.
Зерттеудің мақсаты. Түркістан облысында өсетін шы-
ғыстық текесақал өсімдігінің жер үсті бөліктерінің ана-
томиялық және морфологиялық белгілерін анықтау жә-
не түпнұсқалығын тексеру.
Материалдар мен әдістер. Зерттеу нысаны ретінде 
2022 жылдың мамыр-шілде айларында Түркістан обы-
лысы, Бәйдібек ауданында жиналған шығыстық теке-
сақал (Dodartia orientalis L.) шөбі қолданылды.  
Макроскопиялық (морфологиялық) талдау тұтас дә-
рілік өсімдік шикізатының түпнұсқалығын анықтаудың 
негізгі әдісі болып табылады, ол үшін морфологиялық 
белгілердің жалпы көрінісінде оны басқа жақын түрлер-
ден ажыратуға мүмкіндік беретін шикізаттың осы түрі-
не тән ерекшеліктерді табу керек [2].
Макроскопиялық талдау зерттелетін шикізаттың сыртқы 
белгілерін, көлемін, түсін, иісі мен дәмін (тек улы емес 
өсімдіктер үшін) анықтаудан тұрады. Сыртқы белгіле-

рін анықтау кезінде қарусыз көзбен немесе лупаның 
(10х) көмегімен қарай отырып, сабақтары, жапырақта-
ры, гүлдерінің құрылысына, жемістеріне назар ауда-
рылды. Шикізаттың өлшемдері өлшеуіш сызғыштың 
көмегімен анықталды. Ұсақ тұқымдар мен жемістер 
графикалық қағазда өлшеніп, орташа мәні есептелді. 
Түсін құрғақ шикізатты қарау арқылы күндізгі жарықта 
анықталды. Иісі екі саусақ арасына шикізатты қойып 
ысқылау арқылы анықталды. Дәмін құрғақ шикізаттың 
кесегін немесе оның қайнатпасын (тек улы емес өсім-
діктер үшін) татып көру арқылы анықталды [3]. 
Анатомиялық-диагностикалық белгілерін анықтау үшін 
Қазақстан Республикасының Мемлекеттік фармако-
пеясының жалпы мақаласына «Дәрілік өсімдік шикі-
затын микроскопиялық және микрохимиялық зерттеу 
техникасы» сәйкес жүргізілді [4].
Микропрепарат дайындау. Зерттеу үшін алынған шикі-
зат бөліктері колбаға салынып, 5% натрий гидроксиді 
ерітіндісінде 2-5 минут қайнатылды. Сұйықтық ағызы-
лып, ал шикізат сумен жуылды. Өңделген өсімдік бө-
ліктерін жеке-жеке шпательмен алып заттық шыныға 
орналастырып, үстіне бірнеше тамшы глицерин ері-
тіндісі тамызылды [5]. Нысандарды зерттеу және мик-
росуреттемені жасау “MEIJI Techno” маркалы микрос-
коппен жабдықталған MТ4300L тринокулярлы сандық 
микроскопта (ұлғайтқыштары x40; х100; х400; х1000) 
жүргізілді.
Нәтижелер мен талқылаулар. Шығыстық текесақал 
шөбінің макроскопиялық талдауы. Шығыстық текеса-
қал өсімдігі биіктігі 20-60 см болатын жартылай бұта 
тәрізді өсімдік. Өсімдік түкті. Сабағы ұзын, тік, ең тү-
бінен тармақталған. Бұтағы жіңішке 1,5-4,5 см құрай-
ды. Көлденең кесіндісінің пішіні-цилиндрлі. Жапырақ-
тары отырмалы, сағақсыз сабаққа бекінген, шеті ара-
лық тісті; төменгі жапырақтары ұзын, қарама-қарсы, 
ұзындығы 1-5 см; қалғандары сызықты-ланцетті, ке-
зектесіп орналасқан, ұзындығы 10 мм. Жапырақтары 

тез түсіп қалады. Гүлдерінің ұзындығы 3-10 см, түкті, 
гүл шоқтары 3-7 борпылдақ. Тостағаншасы қоңырау 
тәрізді, 5 тісті. Күлтесі күлгін немесе қою күлгін түс-
ті, ұзындығы 1,5-2,5 см; ұзын түтікшесі және екі жақ-
ты аяқтары бар; жоғарғы ерні қысқа, төменгісі үлкен, 
ұзартылған, 3 қалақшалы. Жемісі - қос ұялы, төрт қыр-
лы, қою қоңыр түсті, сырты тегіс қорапша. Өзіне тән иі-
сі бар. Құрамында алкалоид болғандықтан дәмі анық-
талмады (сурет 1,2).
Шығыстық текесақал шөбінің микроскопиялық тал-
дауы. Жапырақтың микроскопиясын қарастырғанда 
үстіңгі және астыңғы тақтасында эпидерма жасуша-
лары көпқырлы, устьица үш жасушалармен қоршал-
ған. Жұлдызқұрт тәрізді көпжасушалы басты талшық-
тар жапырақтың үстіңгі тақтасына көбірек орналаса-
ды (сурет 3).
1-көпқырлы эпидерма жасушалары, 2-үш жасушамен 

Сурет 2 - Шығыстық текесақал  өсімдігінің гербарий үлгісіСурет 1- Шығыстық текесақал өсімдігі

Сурет 3 - Жапырақ тақтасының көлденең кесіндісі

қоршалған устьица (анизоцитті типті), 3- кальций ок-
салатының кристалды құмдары, 4-көпжасушалы жұл-
дызқұрт тәрізді басты талшық, 5-жапырақтың астың-
ғы тақтасындағы устьица, 6-көпқырлы эпидерма жа-
сушалары.
Сабағында өткізгіш шоқтар радиальды орналасады, 
бірақ көп бөлігін негізгі ұлпаның паренхимасы алып 
жатады. Өткізгіш шоқтар шеңбер бойымен орналаса-
ды. Жабындық эпителий ұлпасы талшықтармен қап-
талған (сурет 4).
1-түкті эпидерма қабығы, 2-ксилема, 3-негізгі ұлпа-
ның паренхимасы, 4- эндодерма, 5-алғашқы қабық, 
6-флоэма.
Күлтенің эпидерма жасушалары көпқырлы. Күлтенің 
микроскопиясында ұзын  және қысқа қалпақты тал-
шықтар бар (сурет 5). 

Сурет 4 - Сабақтың тік кесіндісі

Сурет 5 - Гүл күлтесінің кесіндісі
1-ұзын басты талшық, 2-қалпақты талшық, 3-көпқырлы эпидерма жасушалары, 4-қалпақты талшық.

Қорытынды. Dodartia orientalis L. шөбіне алғаш рет 
морфолого-анатомиялық зерттеулер жүргізілді. Сырт-
қы белгілерін анықтау кезінде қарусыз көзбен қарай 
отырып, сабақтары, жапырақтары, гүлдерінің, жеміс-
терінің құрылысына назар аударылды. Өсімдіктің ана-
томиялық-диагностикалық бөліктеріне келетін болсақ, 
барлық дерлік бөліктерінде түктер бар. Жапырақ тақ-
тасының көлденең кесіндісін микроскоппен қарағанда 
көпқырлы эпидерма жасушалары, үш жасушамен қор-

шалған устьица (анизоцитті типті), кальций оксалаты-
ның кристалды құмдары, көпжасушалы жұлдызқұрт тә-
різді басты талшық; сабағында - түкті эпидерма қабы-
ғы, ксилема, негізгі ұлпаның паренхимасы, эндодер-
ма, флоэма; гүлінің күлтесінде - ұзын басты талшық, 
қалпақты талшық, көпқырлы эпидерма жасушалары 
анықталды. Осы өсімдікті ғылыми медицинаға енгізу 
мақсатында ары қарай фармакогностикалық талдау 
жұмыстары жалғасуда.

